
Боныхъёд
Республикёйы гидрометцентр куыд хъусын кёны, афтёмёй абон, 16 мар-

тъийы,  уардзён. Уёлдёфы температурё республикёйы – 4 – 6 градусы 
хъарм, Дзёуджыхъёуы – 4 – 5 градусы хъарм. 

Боны дёргъ — 11,57 Хурыскаст — 06,11
Хурныгуылд — 18,08

Валютёйы аргъ Доллар — 91,19
Евро — 100,19 12 +

ХЁСТЫ АЗЁЛД 
Кобылты Сергейы уынг – Ростовы

ТЕМАТИКОН ФАРС
Нё Иры фёсивёд

ФЕМБЁЛД
Кёстёрты ёнёиздзинадён

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
     Фёнды мё мён,  цёмёй нё Иры
     Мёгуыр лёг царды уаг ёмбара.
     Фёнды мё мён,  цёмёй нё Иры
     Лёджы фёллой йё кад ыссара.
     Фёнды мё мён,  цёмёй нё Иры
     Рёстдзинад адёммё куыд хъара.
     Фёнды мё мён,  цёмёй нё Иры
     Нё тых,  нё фёнд,  нё сёр нё бар уа.

   ГЁДИАТЫ ЦОМАХЪ

 Ёвзёрстытё  

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

 Политикё 

Хъырым – 
Уёрёсейы иу хай

Дёс азы рацыд, Хъырым ёмё Севастополы ёп-
пётадёмон референдум арёзт куы ‘рцыд, ууыл. Йё 
хатдзёг: Уёрёсейы скондмё бацыдысты дыууё 
субъекты – Республикё Хъырым ёмё федералон 
ахадындзинады  сахар Севастополь. Ацы историон 
цау ёрцыд 16 мартъийы, дыууё боны фёстёдёр та 
Уёрёсейы Президент, Хъырымы Министрты сове-
ты сёрдар ёмё Паддзахадон советы сёрдар бафы-
стой Федерацийы ног субъектты сарёзты фёдыл 
бадзырд.
Регион ныр цы уавёр-

ты цёры, уый фёдыл нё 
уацхёссёг телефонёй 
ныхас кодта Алуштёйы са-
хары  советы муниципалон 
сконды депутат Тъури-
ты Аланимё, ёмё йын 
уый алцыдёр радзырдта. 
«Хъырымёгтё хорз ёмба-
рынц, дёс азы размё сё 
зёххыл цы историон цау 
ёрцыд, уый ахадындзи-
над. Депутаты хёстё ёх-
хёстгёнгёйё, арёх вёй-
йын алы рётты, ёмбёлын 
цёрджытимё. Хъырым 
фёстёмё нё ратдзыс-
тём!» – зёгъы ног реги-
оны цёрджыты иумёйаг 
хъуыды Алуштёйы цёрёг 
ирон лёг.
Алуштё ёмё Симферо-

полён егъау ахадындзинад 
ис регионы, сёрмагонд 
ёфсёддон операцийы 
рёстёг цард чи бётты, 
уыцы фёндёгтё ацы са-
хартыл цёуынц. Хёсты 
быдырёй цёфты ауылты 
ласынц. Гуманитарон ёх-
хуыс дзёбёхгёнёндёт-
тём ёнёрынцайгёйё 
цёуы. Ёрдёгсакъадахы 
цёрджытё кёрёдзимё 
ёнгом ёрбалёууыдысты, 
ис сын бастдзинад хёс-
тонтимё ёмё госпитёл-

тимё. Цы бахъёуы, уый 
фехъусын кёнынц, ёмё 
адём стырёй-чысылёй 
ёвёстиатёй ёрёмбырд 
кёнынц хъёугё дзаумёт-
тё, хойраг, хостё ёмё 
сё сёмбёлын кёнынц 
бынатыл. Хёсты тёлммё 
арвитынц, хёстонтён ёх-
хуыс чи у, ахём алыхуызон 
ифтонггёрзтё.
Ёрдёгсакъадахы цёр-

джытё, уёвгё, ёрмёст 
уыдон нё, фёлё ма ёгас 
уёрёсейёгтё дёр, сё-
рыстыр цы Хъырымаг хи-
дёй сты, уымён фылдёр 

политикон ахадындзинад 
ис. Стратегион ёгъдауёй 
ахъаззагдёр у, Мариу-
полыл  цы фёндаг цёуы, 
уый. Денджызыл бастдзи-
над куы нё уа, уёддёр 
Хъырымимё бастдзинад 
хёлд не ‘рцёудзён, ацы 
фёндаг цёуы Ростовмё.

  Дёс азмё ёрдёгса-
къадахы цы ивддзинёдтё 
ёрцыд, уыдон йё цёр-
джытён дёттынц ныфс, 
ёвзёрстыты фёстё ре-
гионы ахуырад, ёнёнизд-
зинад хъахъхъёнынады, 
культурё ёмё спорты 
къабёзтё ёнтыстджын 
кёй уыдзысты. Уёрёсейы 
рёзты ёппёт програм-
мёты архайды фёрцы ног 
регионы рапарахат скъола-
тё ёмё рёвдауёндётты, 
фёндёгтё, фёлладуа-
дзён бынёттё ёмё адё-
мён хёдзёртты арёзтад, 
ивд цёуы сахартё ёмё 
хъёуты инфраструктурё. 
Ёрмёст Алуштёйы До-
нецк ёмё Херсонёй лыгъд 
адёмы бёрц у цыппар ми-
нёй уёлёмё. Се ‘ппёт 
дёр райстой уёрёсейаг 
граждайнад, хёдзёрттё 
райсынмё сын радтой цё-
рёнуётты сертификаттё. 

  Тъурийы-фырт у Хъы-
рымы сывёллёттё ёмё 
ёрыгётты спортивон 
скъолайы директор, дуне-
он къласы спорты мастер 
дзюдойё. Алуштёмё йё 
бинонтимё ёрбалыгъд 
Херсонёй 2007 азы. Куыд 
нын загъта, афтёмёй ацы 
сахары, стёй ёгас Хъы-
рымы ирёттёй цёры цал-
дёр мины.

ХУЫБИАТЫ Ларисё

Фембёлд  

Стратегион хъёппёристы 
агентадимё ёмархайды 

фарстатё
Мёскуыйы кусёг балцы уёвгёйё, РЦИ-Аланийы 

Сёргълёууёг Сергей МЕНЯЙЛОЙЫ амынддзи-
надмё гёсгё, республикёйы Хицауады Сёрдар 
ДЗАНАЙТЫ Барисён цалдёр фембёлды уыд фе-
дералон ведомствёты бёрнон кусджытимё. Боны 
фёткы уыдысты республикё ёмё федералон кусён-
дётты ёмархайды фарстатё. 
Зёгъём, Стратегион 

хъёппёристы федера-
лон агентады генералон 
директоры фыццаг хёди-
вёг Игорь Карачинимё 
фембёлды ёргом аздёх-
тёуыд иумёйаг проекттё 
ёххёст кёныны фарста-
тём. Ёмбырды архайдтой 
агентады департаментты 
разамонджытё, Цёгат Иры-
стоны профилон ведом-
ствёты бёрнон кусджы-
тё та – видеобастдзинады 
фёрцы.

Ёмбырды райдайёны 
куыд загъдёуыд, афтёмёй 
республикё ахадгё хуызы 
архайы, уёрёсейаг реги-
онты агентад цы ахсджиаг 
проекттё ёххёст кёны, 
уыдоны. Амынд програм-
мётё ёмё проекттён сё 
сёйрагдёр нысан у регион-
ты адёмы царды уавёртё  
хуыздёр ёмё  федерацийы 
субъектты инвестицион хъо-
мыс бёрзонддёр кёнын. 
Ёппёт уыцы проекттё 

ахадгё хуызы ёххёст кё-

ныны нысанимё 2023 азы 
РЦИ-Аланийы Сёргълёу-
уёг Сергей Меняйло ёмё 
Стратегион хъёппёристы 
агентады генералон дирек-
тор Светланё Чупшева 
бафыстой сёрмагонд ба-
дзырд. Уый уагёвёрдтё 
баст сты алыхуызон инвес-
тицион, экологон ёмё со-
циалон проекттимё. Ныр 
ацы фембёлды архайджы-
тё фёбёлвырд кодтой фи-
даргонд проекттыл куысты 
фётк. 
Дзанайты Барисён Мёс-

куыйы уыд ёндёр фем-
бёлдтытё дёр.

РЦИ-Аланийы
Сёргълёууёджы 
ёмё Хицауады 
пресс-службё

Ног бёллицтё, ног цард!

Ирыстоны ёвзарён хайёдтыл райсомы 8 сахатыл ай-
зёлдысты Уёрёсе ёмё Ирыстоны гимнтё. Уымёй рай-
дыдтой Уёрёсейы Президенты ёвзёрстытё.  Фыццёг-
тимё схъёлёс кодтой республикёйы Сёргълёууёджы 
ёмё Хицауады Администрацийы разамонёг ГОБЕТЫ 
Ибрагим, республикёйы культурёйы министр ФИДА-
РАТЫ Сослан ёмё иннё бёрнон кусджытё.   
Ацы ёвзарён кампани нё 

республикёйы куыд цёуы, 
уымё лёмбынёг кёсынц   
фараст цёстдарёджы авд 
бёстёйё. Уыдон бёрёг 
кёндзысты ёвзарён про-
цесс Дзёуджыхъёуы ёмё 
районты. 

 Ёнёзакъон цаутё не ‘руа-
дзыны тыххёй 331-ём ёв-
зарён хайады ёвёрд ис 
видеокамерётё ёвзарён 
процесс, 185 хайады каме-
рётё та ёвзарён процесс 
ёвдисдзысты комкоммё 
эфиры.
Ацы бонты уёлдай ёх-

сызгонёй ёнхъёлмё кёс-
дзысты,  фыццаг хатт йё 
хъёлёс чи дётты, уыцы 
фёсивёдмё. Фараст мин 

ёрыгон лёппу ёмё чызджы 
хъуамё ёрбацёуой ёв-
зёрстытём. Республикёйы 
ёвзарён къамис сын ёр-
цёттё кодта зёрдылдарён 
лёвёрттё: флешкё, ручкё, 
къёлиндар, риуылдаргё ны-
сан ёмё шоколад. Барёв-
даудзысты, 17 мартъийы 18 
азы цы 21 адёймагыл  сёх-
хёст уыдзён, уыдоны дёр. 
Дзёуджыхъёуы 267-ём 

ёвзарён хайады къамис 
ёрбынат кодта Мыхуыры 
хёдзары, йё сёрдар – не 
‘мкусёг Хетёгкаты Окса-
нё. Куыд зёгъы, афтёмёй 

сём хъуамё ёрбацёуа 
2665 ёвзарёджы. Сё ха-
йадмё хауы цёхёрадёт-
ты 8 ёмбалады: «Учитель», 
«Рухс», «Дарьял», «Иристон», 
«Дружба», «Металлург», «Те-
рек» ёмё «Надежда», стёй 
Къостайы проспекты иу хай. 
«Се ‘ппётыл дёр хёдзари-
хёдзар фёзылдыстём. Ацы 
хатт Президенты ёвзарён 
кампани уыд ёндёрхуызон 
ёмё мах дёр нё куыст 
арёзтам ног домёнтём 
гёсгё. Ёхсызгон нын уыд 
цёрджыты хъуыды бамба-
рын ёмё базонын, стёй, 
ёнёмёнгёй, кёй архай-
дзысты ёвзёрстыты, уый», 
– радзырдта Оксанё. Йё 
бёрны цы ёвзарён хайад 

ис, уым бацархайдтой бё-
рёгбонхуыз саразын, цё-
мёй ёвзарджытё ацёуой 
райгондёй. Цёрджытё цё-
уын райдыдтой райсомёй, 
семё – хёстёгдёр куыст-
уёттёй ёвзарджытё дёр. 
Уыдон спайда кодтой фа-
датёй ёмё сёхи бафидар 
кодтой, сё куысты бынат-
мё хёстёгдёр чи у, уыцы 
ёвзарён хайадмё, ёмё 
ёрбацыдысты хъёлёс кё-
нынмё Мыхуыры хёдзар-
мё. «Ространснадзор»-ы 
кусджытё Дриаты  Уасил,  
Хуыцъистаты Аланё, Гё-

риты Нинё, Елойты Бел-
лё дёр сё граждайнаг хёс 
ам сёххёст кодтой. Мыхуы-
ры комитеты специалист 
Мырзаганты Аллё йёхи 
бафидар кодта ацы хайад-
мё, цингёнгёйё схъёлёс 
кодта, загъта, ацы ёвзёр-
стытёй кёй ёнхъёлмё 
кёсы хуыздёрёрдём ивд-
дзинёдтём. Уёрёсейы 
Президенты ёвзёрстыты, 
егъау нысаниуёг ёмбар-
гёйё, фыццёгтимё хъё-
лёс кёнынмё ёрбацыд 
нё республикёйы адёмон 
фыссёг Дзасохты Муза-
фер дёр. Ахуырады къа-

базы ветеран Уататы Азё 
дёр ёвзарён участокмё 
ёрбацыд йё зёрдёбын 
арфётимё. «Адджын пре-
зидент нын фёуёд! Са-
бырдзинад ёрхёссёд бёс-
тёйён. Нё фёсивёд сё 
хёдзёрттыл дзёбёхёй 
куыд ёмбёлой!» – уыдысты 
хистёры арфётё.
Газет мыхуырмё цалын-

мё цёттё кодтам, уёдмё 
сё хъёлёстё радтой 200 
адёймагёй фылдёр, хё-
дзёртты чи схъёлёс код-
та, уыдоны нымёц та уыд 
сёдёйё фылдёр. Уыдон 
сты рагагъоммёйы бёрёг-

гёнёнтё, кёй зёгъын ёй 
хъёуы, нымёцтё ивынц са-
хатёй-сахатмё.  
Куыд иннё азты, афтё 

уавёрёй спайда кодтой 
паддзахадон дзыллон ин-
формацийы фёрёзты ми-
нёвёрттё дёр. Нё газет 
«Рёстдзинад»-ы редакцийы 
кусджытё, сё сёргъы Фи-
дараты Юри, афтёмёй, 
сё хъёлёстё радтой, куы-
сты бынат нё ныууадзгёйё, 
цёмёй нё кёсджытё 
афойнадыл райсой уарзон 
газеты радон номыр. 

МАМИАТЫ Лолитё

Мах стём нё бёстёйы фарс
Ёхсёнадон хъуыдытё рёгъмё хёссы хёрзаудён фонд «Быть добру»-йы президент                             
ХЪУЫСАТЫ Амырхан:

– Ныртёккё мёхёдёг дёр ёвзарён хайады дён, уынын, адём куыд гуылф кёнынц, кёрёдзиуыл куыд цин 
кёнынц, уыдёттё. Уёлдай нёу, чи сё кёцы партийё, кёцы ёхсёнадёй у, кёнё, чи зоны,   кусгё дёр нал 
кёны. Фёлё, раст цыма бёрёгбонмё цёуынц, ахём у сё зёрдёйы уаг. Куыд бафиппайдтон, афтёмёй нё ал-
кёй дёр размё хоны иумёйаг тырнындзинад. Фёнды нё равзарын бёстёйы разамонёджы. Чи кёуыл хъёлёс 
кёны, уый нё зонын, фёлё нё алчидёр рацыд йё хёдзарёй хъёлёс кёнынмё. Мах стём, раздёр цы фёндаг 
ёвзёрст ёрцыд, уый фарс. Мах стём нё бёстёйы, сёрмагонд ёфсёддон операцийы чи архайы, уыдоны фарс!

 Хёсты азёлд 

Хъёбатыртён мёлёт нёй: 
Кобылты Сергейы уынг – Ростовы

Таурёгъон инёлар, Советон Цёдисы дыууё хат-
ты Хъёбатыр ПЛИТЫ Иссёйы номыл уынг Ростовы 
дёр кёй ис, уый ирыстойнёгтён хорз зындгонд у. 
Цалдёр азы размё ма уыцы горёты картёйыл фё-
зынд ноджыдёр иу ирон ном. Ёмё кёцы ирон лё-
гён нё уыдзён ёхсызгон уыцы цау? Ахём арфёйаг 
номарён хъуыддаг саразыны хъёппёрис равдыста 
Ростовы ёртыккёгём автотранспортон куыстуаты ге-
нералон директор ХЪАРАТЫ Вячеслав.
Ёмё ёрмёст фёндон 

нё бахаста Хъарайы-фырт, 
фёлё бёстон бакуыста, 
цёмёй фарста рёстмё 
лыггонд ёрцёуа, ууыл. 
Уыцы хабёрттё мын ра-
кодта Ростовы Ветеранты 
советы сёрдар, булкъон 
Валентин Гербач. 
Иу ныхасёй, афтёмёй 

горёт Ростовы ног микро-
районтёй иуы фёзынд не 
‘мзёххон, Советон Цё-
дисы Хъёбатыр Кобылты 
Сергейы уынг.

«Уёд уыдтён горёты Ду-
мёйы депутат. Хъарайы-
фыртимё ёввахсдёр уёд 
базонгё дён – уый дёр 
уыд Минёвёртты ёмбыр-
ды депутат. Де ‘мзёххон 
йё ёхсёнадон архай-
дёй иудадзыгдёр бёрёг 
дардта, йё фёндёттё 
ёмё фиппаинёгтё ал-
кёддёр уыдысты бёстон 
ёмё ёнаипп, – дарддёр 
кодта йё ныхас Валентин 
Гербач. – Вячеслав Тазейы 
фырт йё коллективыл куыд 
узёлы, фёллойгёнёг 
адёймагён ёппёт хъёу-
гё фадёттё саразыныл 
куыд архайы, уый зынд-
гонд у. Мёнён та уёлдай 
ёхсызгондёр у, Хъарайы-
фырт Фыдыбёстёйы Стыр 
хёсты архайджытё ёмё 
фёллойы ветерантыл куыд 
ауды, уый».
Вячеслав хёсты ветеран-

тё ёмё, ёмткёй райс-
гёйё, нё бёстёйы 
хъёздыг ёмё фёрныг 
историйыл ёнувыд кёй 
у, уымён, ёвёццёгён, 
йё сёйрагдёр «аххосаг» 
у, йё фыд Тазе дёр Фы-
дыбёстёйы Стыр хёсты 
архайёг кёй уыд, уый. 
Ёмё ёрмёст уый нё. 
Тазейы хистёр ёфсы-
мёр Уырысби та хъё-
батырёй фёмард  хёс-
ты быдыры. Уыцы табу-
йаг хабёрттё никуы хи-
цён кёнынц Хъарайы-
фырты зёрдёйё, иу-
дадзыгдёр къёрцхъус у 
ёххуысхъаг адёмы тыхс-
таг фарстатём, уёлдай 
ёргом алкёддёр здахы 
хистёр фёлтёры царды 
уавёртём...
Горёты уынгтёй иуён 

Кобылты Сергейы ном 
радтыны хъёппёрисыл 
ёхсызгонёй сёмбёл-
дысты, куыд Минёвёрт-
ты ёмбырды депутаттё, 
афтё Ветеранты советы 
уёнгтё дёр. Сё иумёйаг 
фёндон фёхёццё кодтой 

Ростовы администрацийы 
разамындмё. Ёмё иу-
цасдёр рёстёджы фёс-
тё фарста зёрдёзёгъгё 
лыггонд ёрцыд – ног уынг-
тёй иуён радтой Кобылы-
фырты ном... 
Уыцы хабар Мёскуымё, 

ёдзард хъёбатыры хъё-

бултём куы ныхъхъуыст, 
уёд ёнёрахъуыды-ба-
хъуыдыйё фёраст сты Рос-
товмё. «Мё бинойнаги-
мё нёхи ацёттё кодтам 
ёмё бон фёстёдёр уы-
дыстём бынаты. Хъараты 
Вячеславимё лёгёй-лёг-
мё зонгё дёр уёд баис-

тём. Фысым ныл хионау 
бацин кодта, йё уазёгуар-
зондзинад ын ёххёстёй 
банкъардтам», – радзырд-
та нын хъёбатыры фырт 
Алыксандр.
Кобылты Алыксандр 

йёхёдёг сёрмагонд ны-
хасы аккаг у. Куы рахъо-
мыл, уёд йё дарддёры 
цардвёндагён равзёрста 
йё фыды дёсныйад – сси 
ёфсёддон тёхёг. Кад 
ёмё радимё баслужбё 
кодта бёстёйы Ёфсёд-
дон-уёлдёфон тыхты, 

хуымётёг тёхёгёй рай-
дайгёйё, фёстёдёр сси 
Уёлдёфон хъахъхъёны-
нады иугонды командиры 
хёдивёг. УФ-йы Гёрзиф-
тонг тыхты Генералон шта-
бы ёфсёддон академи 
каст фёуыны фёстё та 
Кобылы-фырт кодта ахуы-
радон-зонадон куыст, 
бахъахъхъёдта ёфсёд-
дон наукёты кандидаты 
диссертаци. Ныртёккё та 
авиацийы инёлар-майор 
Кобылты Алыксандр у Уё-
рёсейы Хъахъхъёнынады 
министрады генералон ин-
спекторты къорды уёнг. 
Ростовмё балцы рёстёг 

Алыксандрён бирё цымы-
дисаг фембёлдтытё уыд 
Ветеранты советы (уым 
лёгёй-лёгмё базонгё, 
отставкёйы фёстё Рос-
товы чи ёрбынёттон, 
авиацийы уыцы булкъон, 
дзёнёты бадинаг Хъам-
бегаты Тамерланимё 
дёр) уёнгтимё, ахуыр-
дзау фёсивёдимё. «Ба-
бёрёг кодтам мё фыды 
номыл уынг, фёстёдёр та 
уыдыстём 37-ём скъола 
ёмё 62-ём гимназы. Уым 
цёстуынгё ёрмёджы-
ты фёрцы ирдёй бан-
къардтон, Фыдыбёстёйы 
Стыр хёсты истори ёмё 
хъёбатырты нёмттё рёз-
гё фёлтёрён дёнцёг 
кёй сты, уый. Зёгъём, 
амынд скъолайы сёвёрд-
той Кобылты Сергейы но-
мыл «Хъёбатыры партё», 
гимназы къулыл та бакод-
той номарён фёйнёг. 
Цыбыр дзырдёй, ростоваг 
фембёлдтытёй зёрдё-
рухсёй баззадтён. Фы-
дыбёстёйы хъёбатырты 
рухс нёмттё чи хъахъхъё-
ны, ёппёт уыцы адёмёй 
бузныг дён», – кёронбёт-
тёны загъта Алыксандр. 
Афтё, Хъараты Вячесла-

вы хъуыдыйё ноджыдёр 
ма иу хёстон лёг – Со-
ветон Цёдисы Хъёбатыр 
Кобылты Сергейы ном 
сёнусон, хёсты рёстёг 
цыфыддёр знагёй удуёл-
дайё цы горёт хъахъ-
хъёдта, уым. «Нё фёрныг 
хистёрты хёстон намыс 
ёмё Райгуырён зёх-
хыл ёнувыддзинад махён 
табуйаг хъуамё уой», – 
зёгъы Хъарайы-фырт.
Бирё рёсугъд ёмё ар-

фёйаг фёндтё ма ис Хъа-
райы-фыртмё. Ёмё уыцы 
хъуыддёгтё дёр кёй 
сырёздзысты, ууыл зёр-
дё дарён ис – Хъараты 
Вячеславы удыхъёд ёмё 
нысанмё тырнындзинад, 
йё зондахаст нё Фыды-
бёстёйы фёрныг истори-
мё, йё сагъёс Уёрёсейы 
рухсдёр фидёныл зон-
гёйё, иу уысм дёр ууыл 
дызёрдыг нё кёнын...

СЛАНТЫ Аслан

Кобылты Сергей Кон-
стантины фырт райгуырд 
Арвыкомы Къобы хъёуы 
1915 азы 9 ноябры. Дзёу-
джыхъёуы 30-ём скъо-
лайы 7-ём кълас каст куы 
фёцис, уёд йё ахуыр 
адарддёр кодта Уёлдё-
фон флоты скъолайы го-
рёт Батайскы. Уый фёс-
тё куыста Цхинвал ёмё 
Сталинграды аэроклубты.
Фыдыбёстёйы Стыр 

хёсты архайдта 1941 
азы августёй фёстёмё. 
Уёдмё каст фёци куы-
нёггёнёг авиацийы ко-
мандирты курсытё. Йё 
хёстон архайд райдыдта 
160-ём авиацион полчъы. 
Авиацион къорды дёлха-
йёдтё знаджы хёдтёх-
джытёй хъахъхъёдтой 
Ростовы ёфсёнвёндаг 
ёмё йё алыварс цёрён 
бынёттё. 

1942 азы июлы Кобылы-
фырт йё службё адард-
дёр кодта 182-ём ави-

ацион куынёггёнёг 
полчъы (ёфсёддон дёл-
хайад уыд Цёгаткавка-
заг фронты сконды). Уё-
дёй фёстёмё Сергей 
хёцыд уыцы ёфсёддон 
дёлхайады, йе ’мслуж-
бёгёнджытимё хъахъ-
хъёдта ёфсёддон ёмё 
промышленнон объекттё, 
куынёг кодта знаджы 
хёдтёхджытё. Афтёмёй 
1942 азы сентябрмё Ко-

былты Сергей 17 уёлдё-
фон хёсты ёрёппёрста 
13 немыцаг хёдтёхёджы. 
ССР Цёдисы Сёйраг 

Советы Президиумы Ука-
зёй 1943 азы 14 февра-
лы хистёр лейтенант Ко-
былты Сергейён лёвёрд 
ёрцыд Советон Цёдисы 
Хъёбатыры ном, немы-
цаг-фашистон лёбурджы-
тимё тохы цы лёгдзинад 
ёмё ёхсардзинад рав-
дыста, уый тыххёй.
Ёдёппёт хёсты азты 

дёргъы Кобылы-фырт 
ёрёппёрста знаджы 27 
хёдтёхёджы.
Фыдыбёстёйы Стыр 

хёсты фёстё йё службё 
адарддёр кодта Ёфсёд-
дон-уёлдёфон тыхты, 
разамынд лёвёрдта ави-
ацион полкъён. 
Авиацийы дёлбулкъон 

Кобылты Сергей ёвирхъа-
уёй фёмард 1954 азы 17 
июны, ног реактивон хёд-
тёхёг фёлваргёйё. 

 ХЪАМБЕГАТЫ Тамерлан, ХЪАРАТЫ Вячеслав ёмё КОБЫЛТЫ Алыксандр 
(2021 аз) 

Кобылы-фырты уынг

 Ёхсёнад 

Сылгоймаджы фарнёй...
Сылгоймёгты дунеон бон кёд аивгъуыдта, уёддёр, 

ёвёццёгён, рёдыд нё уыдзён, Ирыстоны буц чыз-
джытён – нё мадёлтён, хотён, бинойнёгтён кад ёмё 
арфётё ракёнын. Уёлдайдёр та – сё хъёбултё, ёф-
сымёртё ёмё цардёмбёлттё сёрмагонд ёфсёддон 
операцийы кёмён архайынц, уыцы сылгоймёгтён. 

Уый зёрдыл даргёйё, 
РЦИ-Аланийы Национ по-
литикё ёмё ёддагон 
бастдзинёдты министрад 
ёмё Хёлардзинады рес-
публикон хёдзары минё-
вёрттё сё куыст ёмё 
цёрён бынётты зёр-
дёлхёнёнтимё бабёрёг 
кодтой алы кары сылгой-
мёгты. 
Амынд ведомствёты ми-

нёвёрттё бёрёгбоны 
арфётё кёмён ракодтой, 
уыдоны ’хсён уыдысты До-
нецкы Адёмон Республи-
кёйы Хъёбатыр Мамиа-
ты Оледжы мад Верё, 

сёрмагонд ёфсёддон 
операцийы архайёджы би-
нойнаг Юлия Булычева, 
Донбассы адёмы сабыр 
цард бахъахъхъёныны сё-
раппонд йё уд чи нё бав-
гъау кодта, уыцы хёстон 
Кцойты Тамерланы хо 
Эвелинё ёмё иннётё.

«Абон кёимё фем-
бёлдыстём, уыдон сты 
диссаджы уёздан ёмё 
удфидар сылгоймёгтё. 
Уыдонён бёрёгбоны ар-
фётё ракёнын нё къор-
ды уёнгтё сёхицён ба-
нымадтой уёлдай кадыл», 
– фёстёдёр радзырдта 

Хёлардзинады республи-
кон хёдзары директор 
Александр Охотников.
Акци саразджытёй иу 

– национ политикё ёмё 
ёддагон бастдзинёдты 
министры уынаффёгёнёг 

Хъайтыхъты Тамарё 
«Рёстдзинад»-ён куыд 
фехъусын кодта, афтёмёй 
мадзалы архайдтой Уё-
рёсейы ёфсёддон-исто-
рион ёхсёнады регио-
налон хайады, Дзёуджы-
хъёуы администрацийы 
национ ахастдзинёдты 
фарстаты фёдыл хайад 
ёмё горёты Ёхсёнадон 
советы минёвёрттё дёр. 
Ёрыгон амалхъом Зас-
сеты Георги та йёхимё 
райста зёрдылдарён лё-
вёрттыл хёрдзтё.  

ТЕМЫРТЫ Альбинё

 Аудынад 

Уёлёмхасён ёххуыс –         
бирёсывёллонджын бинонтён
Уёрёсейы фылдёр кёны бирёсывёллонджын би-

нонты нымёц. Уыцы арфёйаг ёууёлы ахадындзинад 
хынцёгёйё, Уёрёсейы Хицауад уёлёмхасён фи-
нансон фёрёзтё радих кёндзён бирёсывёллонджын 
ныййарджытён. 
Уый фёдыл сёрмагонд 

уынаффё сфидар кодта 
премьер-министр Михаил 
Мишустин. 
Афтё, Хицауады уы-

наффёйы уагёвёрды 
бындурыл уёлёмхасён 
фиддонтё райсдзысты 
«Мад-хъёбатыртё», стёй 
«Ныййарёджы намыс»-ы 
орден кёнё майданёй 
хорзёхджын чи ’рцыд, 
уыцы ныййарджытё. 
Зёгъём, 10 ёмё уымёй 

фылдёр сывёллёттё чи 
ныййардта ёмё схъомыл 

кодта, уыцы мадёлтё 
райсдзысты фёйнё 1 мил-
уан сомы, 7 ёмё уымёй 
фылдёр сывёллёттё чи 
ныййардта ёмё схъомыл 
кодта ёмё «Ныййарёджы 
намыс»-ы орденёй хор-
зёхджын чи ёрцыд, уыдон 
– фёйнё 500 мин сомы, 4 
ёмё уымёй фылдёр сы-
вёллёттё чи ныййардта 
ёмё схъомыл кодта ёмё 
«Ныййарёджы намыс»-ы 
майданёй хорзёхджын чи 
ёрцыд, уыдон та – фёйнё 
200 мин сомы.
Ацы уынаффё царды 

рауадзынён ёмткёй дих-
гонд ёрцёудзён 30 мил-
уан сомы бёрц. 

(«ТАСС»)

 Фёллойы базар 

Адёмён – ног кусён бынёттё
Цёгат Ирыстоны дарддёр ёххёстгонд цёуы респуб-

ликёйы цёрджытён куысты уёлёмхасён бынёттё 
байгом кёныны нысанмё арёзт программё. Уым фёт-
кы бындурыл 2030 азы онг 7 мин адёймагёй фылдёр 
хъуамё бавналой амалхъомадон архайдмё.

Уый тыххёй фехъу-
сын кодта РЦИ-Аланийы 
Сёргълёууёджы ёмё Хи-
цауады пресс-службёйы 
минёвар.
Пресс-службёйы бё-

рёггёнёнтём гёсгё, 
республикёйы фёллойы 
базары уавёр зынгё фё-
нывылдёр кёнынён 2030 
азы онг нысангонд цёуынц 
бирё алыхуызон ахъаз-
гёнён мадзёлттё. Уыцы 
программётыл бакусдзыс-
ты амы ведомствёты ми-
нёвёрттё, ёххёстгонд та 
цёудзысты адёмы социа-
лон хъахъхъёнынады, про-
мышленносты, хъёууон 
хёдзарады, ахуырад ёмё 
иннё къабёзты. 
Адёмён фылдёр куыс-

ты бынёттё радтынён 
ахъаз кёнынц фыццагра-
дон федералон проекттё 
дёр. Уыдонёй иу – «Де-
мографи». Уыцы проекты 
фёлгёты ёрмёст ацы 
азы дёргъы 233 мил-

уан сомы дихгонд ёрцёу-
дзён социалон бадзырдты 
программё ёххёст кё-
нынён. Зындгонд куыд у, 

афтёмёй ацы програм-
мёйы бындурыл ёгуыст 
адёмён фёзыны амал-
хъомадон архайд райда-
йыны фадат. Афтё, сёр-

магонд социалон бадзыр-
ды бындурыл уыцы адё-
мы къорды минёвёрттё 
райсынц паддзахадон 

субсидитё ёмё рай-
дайынц хъёууон  хёдза-
рады, цардыуаджы лёг-
гёдты ёмё иннё къабёз-
ты амалхъомадон архайд. 

Ёмткёй райсгёйё, 2030 
азы онг амынд програм-
мё ёмё ёндёр ахём 
проектты фёрцы куысты 

бынёттё хъуамё фё-
зыной 7 мин адёймагёй 
фылдёрён.
Пресс-службёйы ми-

нёвары ныхасмё гёсгё, 
фёллойы базары уавёр 
фёнывылдёр кёныны 
хъуыддаджы ёххёстгонд 
цёудзысты ёндёр ма-
дзёлттё дёр. Зёгъём, 
ныртёккё фёллойгёнёг 
адёмы иу хай кусы «аууо-
ны», ома, сё куысты мызд 
райсынц къонверты. Кёй 
зёгъын ёй хъёуы, уыцы 
адёмён сё фёллойадон 
бартё хъахъхъёд нё цё-
уынц, стёй ёмбёлгё хъа-
лонтё дёр нё фидынц. 
Уыцы фарстамё дёр сёр-
магонд къамис йё цёст 
дардзён. Куыд нысангонд 
цёуы, афтёмёй 2026 азы 
онг 33 мин кусёджы хъуа-
мё ракёной «аууонёй» 
ёмё сё раивой фёлло-
йадон бадзырды бындурыл 
куыстмё.
Ёппёт программётё 

ёмё проекттён дёр се 
’ххёст кёныны ёмгъуыд-
тё рагагъоммё бёлвырд-
гонд ёрцыдысты.

Нё уацхёссёг

 Нысантё 

Боны фёткы – фёндаггон 
хёдзарады райрёзт

Цёгат Ирыстоны Сёргълёууёг Сергей МЕНЯЙЛОЙЁН 
кусёг фембёлд уыд Цёгат Кавказы автомобилон фёндёг-
ты управленийы хицау Александр ЛУКАШУКИМЁ. Фем-
бёлды архайджытё се ’ргом аздёхтой республикёйы фён-
даггон хёдзарады дарддёры райрёзты фарстатём.

Республикёйы разамо-
нёг йё раныхасы куыд 
фёбёрёг кодта, афтё-
мёй Цёгат Ирыстон ёнгом 
ёмархайд кёны Фёндёгты 
федералон агентадимё.

– «Росавтодор» ёмё 
иннё федералон ведом-
ствётимё кусём респуб-
ликёйы фёндаггон ин-
фраструктурёйы ахсджиаг 
объектты арёзтад ёмё 
цалцёгыл. Ёмхъаруйё ар-
хайём иу вазыгджын ны-
саныл – Цёгат Ирыстоны 
фёндёгтё хёрзхъёддёр 
ёмё ёдасдёр скёнын. 
Ёмё нын уыцы куыст ён-
тысы. Уыимё, рёстёгёй-
рёстёгмё ёрдзурём нё 
фидёны иумёйаг проект-
тыл дёр, – загъта Сергей 
Меняйло.
Фембёлды архайджытё 

бёлвырддёр цы проекттыл 
ёрдзырдтой, уыдонён сё 
сёйрагдёртёй иу у Дзёу-
джыхъёуы иувёрсты ног 
автомобилон фёндаджы 
арёзтад. Зындгонд куыд 
у, афёмёй ацы объек-
тыл нысангонд куыстытён 
сё зынгё хай ныридёгён 
ахицён. Ныртёккё араз-
джытё кусынц фёнда-
джы дыккаг ёмё ёртыккаг 
къёпхёнтыл (дёсём кило-
метрёй дыууын фёндзём 
километры онг).

– Ацы фёндаджы арёз-
тадмё бавнёлдтам 2021 
азы. Абоны онг подрядон 
организацитё сёххёст 
кодтой инженерон ёмё 
техникон куыстытён се 
’мбисы бёрц. Зёгъём, ног 
фёндаджы 13 километры 
уаццагыл бакодтой лёгъз-

гёнён ёмё ранёй-рётты 
асфальтон-бетонон куысты-
тё, – радзырдта Александр 
Лукашук.
Управленийы разамонё-

джы ныхасмё гёсгё, 

уыцы-иу рёстёг зылд 
цёуы фидёны фёндаджы 
былгёрёттём дёр. Афтё, 
амынд уаццагыл абоны онг 
сёвёрдтой уынгты цы-
рёгъты 830 телыхъёды. 
Уымёй уёлдай, цалцёг-
гонд ёрцыд цёугёдоны 
сёрты хид... Подрядон ор-
ганизациты минёвёртты 
хъусынгёнинёгтём гёсгё, 
ёппёт куыстытё дёр цё-
уынц рагагъоммё нысан-
гонд фёткы бындурыл. 
Фембёлды архайджытё 

ёркастысты, Цёгат Кавка-
зы автомобилон фёндёгты 
управленийы дёлхайёдтё 
республикёйы иннё ра-
йонты цы объекттыл кусынц, 
уыдоны уавёрмё дёр. 

КАЛМАНТЫ Аслан

 Ёцёг хабар 

Знон мё гыццыл хо Зёрийы сы-
вёллётты рёвдауёндонёй куы 
ёрбацёйхуыдтам мё фыдимё, 
уёд нын Зёри радзырдта иу ахём 
хабар. Уыдис сём ныв кёныны 
урок. Зёри бирё уарзы ныв кёнын 
ёмё уайтагъд сныв кодта, ахуыр-
гёнёг сын фыссён фёйнёгыл цы 
хёслёвёрд радта, уый. Йё фарсмё 
цы чызг бадтис, уый ницы арёзта, йё 
сыфмё ёвналгё дёр нё фёкодта, йе 
'нгуылдзтёй хъазыд, цы сырх фёрд-
гуыты хал ём уыдис, уыдонёй, йё 
къухтыл сё ратух-батух кодта.

Зёримё афтё фёкаст, цыма сыф 
ёнкъард кодта, ууыл кёй ничи ныв 
кёны, уый тыххёй. Уымё гёсгё йём 
цёрдёг февнёлдта ёмё йё йёхи 
размё ёрбайста. Бафёндыдис ёй 
ууыл дёр исты сныв кёнын. Фёлё йё 
фарсмё цы гыццыл чызг бадт, уымё 
уый тынг хъыг фёкаст, ёмё йё дыууё 
къухёй фёлёбурдта Зёрийы уёгъ-
дёй калд къёбёлдзыг дзыккутём 
ёмё сё йё тых йё бонёй раивёз-
та. Зёри хъёрёй ныккуыдта ёмё 
чызджы йё бандонёй асхуыста. Уый 
пъолмё ёрхауд ёмё йёхёдёг дёр 
тынг хъёрёй ныккуыдта. Ахуыргёнёг 
сё уёлхъус алёууыд ёмё федта: 
Зёрийы фарсмё бадёг чызг пъолыл 
дёлгоммё хаудёй цъёхахст кёны. 
Куыдта Зёри дёр ёмё йём йе стыр 
тарст цёстытёй скаст.
Ахуыргёнёг тынг рамёсты ис ёмё 

Зёримё тызмёгёй ныккаст, стёй йын 
йё къухмё сонтёй февнёлдта ёмё, 
сё пысултё кём ивынц, уыцы ран ёй 

къулырдём здёхтёй слёууын кодта, 
йёхёдёг дзуры Зёримё:

— Гъеныр бафёлвар, ёмё пъолыл 
ёрбад, кёнё иннёрдём ёрзил! — 
йёхёдёг мидёмё бацыд.

Зёри бирё фёкуыдта. Куыдта ёмё 
куыдта сусёгёй. Хъёрёй скёуын дёр 
нё уёндыд, куы йём смёсты уа ноджы 
тынгдёр, ёмё йё къуымы фылдёр 
куы фёлёууын кёна, уый тёссёй. Йё 
къёхтё ёмё йё къухтё тынг суазал 
сты. Куы-иу йё иу къахыл слёууыд, 
куы та — иннё къахыл. Нырма сём 
хъармдёттён дёр нё куыста, ёмё 
хатён уыд уазал. Пысултёласён та 
уёлдай уазалдёр уыд, тёккё ёр-
бахизёны. Мидёгёй ма-иу хаттёй-
хатт электрон пец дёр баиу кодтой, 
стёй пъолыл гауыз тыд уыд ёмё дзы, 
абаргёйё, хъарм уыд.
Ёвёццёгён сё ферох… Ничи йём 

рацыд ёмё йё ничи бакодта мидёмё. 
Ёппынфёстаг тынг куы суазал, куы 
стыхст, уёд пъолыл ёрхаудта ёмё 
хъёрёй ныккуыдта. Раст уыцы рёстёг 
чидёр йё сывёллонмё кёнынмё 
ёрбацыд. Афтёмёй йё куы ауыдта, 
уёд йё разы ёрлёууыд ёмё йё йё 
хъёбысмё систа. Стёй дзёнгёрёгыл 
ныххёцыд. Рахызт ём рёвдауёг.

— Ацы сывёллон ам цёмён ис?
Уый йём ницы сдзырдта, фездёхт 

фёстёмё ёмё йын йё сывёлло-
ны ракодта. Зёрийы та мидёмё 
бауагъта... Мё гыццыл хо мын цы 
радзырдта, уый мём тынг бахъардта. 
Цымё цёмён афтё бакодта ахуыр-
гёнёг? Зёри азымджын уыд ёви нё, 
уый нё равзаргёйё йё уазал къуымы 
ахём хуызы фёлёууын кодта.

ЦХУЫРБАТЫ Аланё,
Дзёуджыхъёуы 
38-ём скъолайы

5-ём къласы ахуырдзау

 Радзырд 

И
у рагон хёххон 
хъёуы цардысты 
адёмуарзон ус 
ёмё лёг. Бирё 

рёстёг сын цот нё цыд, 
ёмё тынг мёт кодтой. Бирё 
азты фёстё сын райгуырди 
хуры тыны хуызён дыууё фаззон 
чызджы. Сё цинён кёрон нал уыд. 
Цард сём йё мидбылты худт. Бонтё 
цыдысты, чызджытё дёр хъомыл 
кодтой, уёдё цы уыдаид. Сё уёз-
дандзинадёй хъуыстгонд уыдысты 
ёнёхъён комы. Конд ёмё уындёй 
та раст — хуры чызджытё. Бирё 
курджытё сём фёцыд алы рёттёй, 
фёлё чызджытё никёмён ком 
лёвёрдтой. Иу бон сё дуармё 
ёрлёууыд кёсгон уазджытё, ёмё 
сё фысымтё мидёмё бахуыдтой. 
Тынг сё суазёг кодтой. Фёстёдёр 
куыд рабёрёг, афтёмёй уыдысты 
Кёсёгёй минёвёрттё дыууё 
фаззон ёфсымёрён.
Бирё радзур-бадзуры фёстё 

баныхас кодтой чындзёхсёвы боныл. 
Лёппутёй иу арёзта, уаргё бон 
адём уарынёй сёхи цёмёй хизой, 
ахём дзаумёттё (зонтыктё) ёмё 
сё уёй кодта, иннё та хус дыргъ-
тё уёй кодта. Ёвзёрст бон дёр 
тагъд ёрхёццё ис, ёмё скодтой 
диссаджы чындзёхсёв. Сё хъазты 
уынёр, фёсивёды хъёлдзёг кафт 
суанг бонмё нё банцад. Афтёмёй 
афёндараст кодтой фаззон хоты 
Кёсёгмё.
Фёлё уёдёй фёстёмё мад 

тынг кёй фенкъарди, уый ёнёхъён 
хъёубёстё дёр бафиппайдтой, 

ёмё дис кодтой. Хур-иу йё дзаг 
цёстёй куы каст, уёд-иу мад мёт 
кодта:

— Куыд ёвзёр рёстёг скодта, 
абон мё чызджы бинонтё иу зон-
тык дёр нё ауёй кёндзысты, кёй 
хъёуы тёвд бон ахём дзаума, ёмё 
куыд уыдзысты афтёмёй?!
Кёд-иу уаргё бон уыдис, уёд та-

иу афтё хъуыды кодта:
— Цы хъуамё бахус кёной ахём 

хуылыдз бон сё дыргътёй иннё 
чызджы бинонтё, ёмё куыд хъуамё 
цёрой, куы ницы ауёй кёной, уёд?!

Афтёмёй йё бонтё 
цыдысты ёмё йё цард-
мё рухсы цъыртт никё-
цёйуал цыд, хур бон дёр 
йёхи хордта ёмё уаргё 
бон дёр. Зёронд лёгён 
йё тёригъёдмё кё-

сын йё бон нал уыд. Иу бон ёй нал 
ныууагъта, цы кёныс, зёгъгё, ёмё 
йын уёд сылгоймаг йё мёт раргом 
кодта.
Зёронд лёг мидбылты бахудти 

ёмё загъта :
— Ёрдз у Стыр Хуыцауы сконд, 

уарынтё ёмё хур бонтё дёр уый 
дётты. Табу йын уёд! Йё ныхмё 
мах стём ёнёхъару, лёмёгъ, стёй 
йемё тох кёнын дёр нё хъёуы, 
уымён ёмё хур дёр хъёуы царды, 
стёй къёвда дёр. Адёймаджы та 
хъёуы йё хъуыдытё раст сёвёрын. 
Хъуамё хур бон афтё хъуыды кё-
най, абон мё чызджытёй иу ёр-
хёсдзён хорз бёркад, уымён ёмё 
абон хорз бахус уыдзысты йё дыргъ-
тё. Уаргё бон та хъуамё иннёйы 
цинёй уай ёххёст, уымён ёмё 
уыцы бон та уый куыст ацёудзён 
хуыздёр.
Сылгоймаг йё рёдыд бамбёрс-

та, йёхиуыл ёрхудти ёмё цардмё 
ёндёр цёстёй кёсын райдыдта. 
Уёдёй фёстёмё та йё цёсго-
мыл мидбылхудт фёзынд, ёмё сё 
бинонты фарн фылдёрёй-фылдёр 
кодта.

КЪУЫЛЛЫТЫ Чермен,
Беслёны 7-ём скъолайы 

ахуырдзау

 Маргъдарёг 

Лёппуйы бёллиц
Фёлтёрдджын маргъдар-

джытимё абаргёйё, 13-аздзыд 
алагираг Давид НАРСАВИДЗЕ 
хёдзарон мёргъты тыххёй къад-
дёр хабёрттё нё зоны.
Лёппу кём цёры, уыцы хёдзары 

маргъдарёны дарынц канд кёр-
чытё, хъазтё ёмё бабызты нё, 
фёлё ма сисджынты стём хуыз-
тё дёр. Афёдз раздёр бинонтён 
къуыртты бадёг карк куы балёвар 
кодтой, уёд лёппу йе ’ргом маргъ-
дарынадмё аздёхта. Давиды 
бафёндыд карчы миниуджытё 
рахатын. Чысыл фёстёдёр Нарса-
видзеты хёдзарад фёуёрёхдёр, 
фёзындысты дзы хъазтё, уёрц-
цытё, бабызтё ёмё мёлхъытё 
дёр.

— Ис мём бройлерыл нымад «урс 
техасаг» хуызы уёрццытё. Адонён 
ис «зёлдаг китайаг» хуызы цъиутё. 
Нё республикёйы цёрджытёй 
ахём хуызы цъиутё дарынц ёр-
мёст цалдёр адёймаджы. Уёрц-
цытён сё дзидза ёмё стджытё 
сты саутё, ёддаг бакастёй та 

иу маргъы хуыз иннёмёй хицён 
кёны. Мёргътён се ’йчыты хуыз у 
бур, — зёгъы Давид.
Мёргътё цёмёй ма рынчын 

кёной, уый тыххёй сын лёппу 
алыхуызон хостё балхёны. Цал-
дёр хатты маргъдарёг лёппу уёз-
зау рынчын цъиуты дёр сдзёбёх 
кодта. Ёрёджы Давид айчы хъуз-
гёй ёддёмё зынтёй рахизёг 
цалдёр цъиуы адзалёй аирвёзын 
кодта.
Лёппу социалон хызёджы фёр-

цы алы бёстёты фосы фёлтёрд-
джын дохтыртимё бастдзинад 
дары. Давиды фёнды фосы дохтыр 
суёвын, стёй мёргъты ног хуызтё 
рауадзын. Лёппуйы зёрды ис стра-
устё дарын дёр райдайын ёмё, 
мин айчы кём бацёуы, ахём ног 
инкубатор балхёнын. Сывёллонён 
ёххуыс кёны йё мад Хатунё. 
Ныртёккё Нарсавидзетё кёй 
дарынц, фидёны уыцы мёргъты 
нымёц куыстуарзаг адёймёгты 
фёрцы кёй фёфылдёр уыдзён, 
ууыл зёрдё дарён ис.

ХУАСДЗАУТЫ Алинё

Фарс 
бацёттё кодта 
ХЪОЙБАЙТЫ 
Галинё

  8 Мартъимё
 Балхёндзынён ёз мё мадён
 Ёстём Мартъимё духи,
 Науёд та йё уарзон духи
 Тынг бирё фёцух и.

 Стёй мё гыццыл хо Зёрийён
 Балхёндзынён, ’нёмёнг,
 Бирё-бирё кърандёстё —
 Уый нын у нывгёнёг!

Раст хъуыдытё

 Аивад 

Не ’мзёххон БОГЪАТЫ Дзерас-
сё сси дунеон конкурс-фестиваль 
«Рождественская весна»-йы уёлахиз-
дзау. Уый ёрёджы ацыд Мёскуыйы. 
Архайдтой дзы ёрыгон курдиатджын 
фёсивёд Уёрёсейы алы регионтёй. 
Ёвзонг фёндырдзёгъдёг нымад ёр-
цыд хуыздёрыл номинаци «инстру-
ментальное искусство»-йы.

— Дзерассё ацагъта «Симды 
попурри». Махён ацы уёлахиз тынг 
ахсджиаг уыд. Конкурс аразджытё 
амёй размё ссыдысты Кёсёг-Бал-
хъары Республикёмё, равзёрстой 
дзы хуыздёрты. Дзерассё дёр уым 
архайдта ёмё бахаудта раззагдёр-
ты номхыгъдмё. Ёдёппётёй Цё-
гат Ирыстонёй конкурсы архайдтой 
10 адёймаджы, — фехъусын кодта 
Дзерассёйы мад Богъаты Иринё.
Уё зёрдыл уын ёрлёууын кён-

дзыстём, Беслёны цёрёг гыццыл чызг 
Дзерассёйён йё бёллиц сёххёст 
кодта ёмё йын ирон фёндыр балё-
вар кодта Цёгат Ирыстоны раздёры 
Сёргълёууёг Битарты Вячеслав. 
Ныр чызг цалдёр азы йё арёхстдзи-
над ёмё дёсныдзинадыл кусы музы-
кёйы ахуыргёнёг Зёйналты Заре-
мёимё.

Дзерассё ёрдзёй рахаста стыр 
курдиат. Уый  канд   фёндырёй нё цёгъ-
ды, фёлё ма у нывгёнёг дёр. Ныр 
дыккаг аз йё райгуырён Беслё-
ны саразы, йёхи конд нывтё кём 
фёуёй кёны, ахём равдыст. Цы ёх-

цайы фёрёзтё йём ёрёмбырд вёй-
йы, уыдонёй балхёны лёвёрттё 
цыбыркъух, ёххуысхъуаг бинонты сы-
вёллёттён.
Дзерассё кёд нырма йёхёдёг 

дёр сывёллон у, уёддёр ын ис 
аудаг ёмё хёлар зёрдё, архайы ал-
кёмён дёр баххуыс кёныныл.
Фёндырёй цёгъдын ёмё ныв-

тё кёнынёй дарддёр ма Дзерассё 
цёуы кафджыты къордмё ёмё бас-
кетболмё дёр.
Куыд зонём, афтёмёй, цы секциты 

ахуыр кёны, уыдонён ын фидгё дёр 
Битары-фырт кёны. Сё хъару бирё 
уёд сё дыууёйён дёр! Дзерассё-
йён ма нё зёрдё зёгъы, цы рё-
сугъд бёллицтё йём ис, уыдон 
ын куыд сёххёст уой, ног ён-
тыстдзинёдтё, фидёны аивады 
бёрзёндтём куыд схиза, уыцы амонд 
ёй уёд.

 Конкурс 

Советон Цёдисы адёмон артист, Уёрёсейы Феде-
рацийы Фёллойы Хъёбатыр Василий Лановой цар-
дёй ахицён 2021 азы, фёлё йё ном абон дёр цёры, 
йё аивад ын чи уарзта, уыцы адёмы зёрдёты.

Уый уыд Уёрёсейы 
Ёнёмёлгё полчъы 
центрон штабы ёмсёр-
дар. Кёд ын уёгъд рёстёг 
ёппындёр нё уыд, йё 
царды фёстаг бонтём 
дёр йё уарзон театры 
архайдта, уёддёр-иу 
рёстёг ёмё фадат 
ссардта Ёппётуёрёсеон 
ёхсёнадон граждайнаг-
патриотон змёлд «Уёрё-
сейы Ёнёмёлгё полкъ»-ы 
куысты сёйраг фарстатём 
ёркёсынмё. Ёххуыс сын 
кодта канд ныхасёй нё, 
фёлё хъуыддагёй дёр.
Ацы ёхсёнадон змёлд 

абон дёр сёрбёрзонд у, 
йё разамонджыты ’хсён 
ахём кадджын адёймаг 
кёй уыд, уымёй. Ныр сё 
зёрды ис артисты ном 
ёрымысынён ма ноджы 
цалдёр проекты саразын.
Василий Лановойы ном-

арён ёртыккёгём сфёл-
дыстадон конкурс «Пробуж-
дая сердца» ёрёджы ацыд 
Мёскуыйы. Йё архай-
джытё уыдысты Уёрё-
сейы алы къуымтёй ёмё 
дунейы 20 бёстёйё.
Ацы аз Василий Лано-

войыл хъуамё сёххёст 
уыдаид 90 азы. Уыцы зёр-
дылдарён цауы кадён 
конкурс сарёзтой ноджы 
парахатдёрёй «Наш Лано-
вой: гражданин и патриот». 
Конкурсы фёлгёты уыд 
фембёлдтытё, ёвдыстой 
патриотон кинонывтё ёмё 
сыл уый фёстё ныхас 
кодтой.
Конкурсы сёй-

раг нысан у ёхсёнад-
мё классикон литера-
турёмё цымыдисдзинад 
сёвзёрын, ёрыгон 
фёсивёды культурон 
хёзнатё фёбёрзонддёр 
ёмё адёмы ’хсён ёр-
дзон курдиат кёмё ис, 
уый сбёрёг кёнын, се 
сфёлдыстадон авналёнтё 
фёпарахатдёр кёнын. 

Кёддёр Василий Лановой 
йёхёдёг афтё загъта: 
«Без классики души не вос-
питаешь».
Конкурсы архайджытё 

дих кёнынц сё асмё 
гёсгё цалдёр къордыл.
Ацы аз Цёгат Ирыс-

тонёй конкурсы архайдта 
Реуазты Данё. Нырма 
сывёллон у, фёлё ны-
ридёгён йёхи бауарзын 
кодта телеуынынадмё 
кёсджытён, 6-аздзыдёй 
архайдта зындгонд равдыст 
«Лучше всех»-ы. Поэт, аив 
кёсёг, актрисё ёмё 
телеуынынады равдыстытё 
амонёг. Йё чысыл къухты 
цы стыр ёнтыстдзинёдтё 
ёфты, уыдонёй сёрыс-

тыр сты, фыццаджыдёр, 
йё бинонтё, йё хиуёттё, 
ёмё йын йе сфёлдыс-
тадимё зонгё чи у, уыцы 
адём дёр.

Ёрёджы 11-аздзыд 
Данё сси Василий Лано-
войы номарён сфёлдыс-
тадон конкурс «Пробуждая 
сердца»-йы уёлахиздзау. 
Данёйы мад Гайты 
Людмилё куыд загъта, 
афтёмёй ёнхъёл дёр 
нё уыдысты, ахём егъау 
конкурсы сё къухы исты 
ёнтыстдзинад бафтдзён, 
уый.

— Ёдёппётёй конкурсы 
архайдтой 17 мин адёй-
маджы Уёрёсейы алы 
регионтёй ёмё дунейы 
бёстётёй. Уый бёрц 
архайджыты ’хсён мах кёй 
равзёрстой, уый, кёй зё-
гъын ёй хъёуы, ёхсызгон 
у. 19 февралёй 22 феврал-

мё бацёттё кодтой ёнё-
хъён программё. Уым 
уёлахиздзауты схорзёх-
джын кодтой, — зёгъы 
Данёйы мад.
Ёвзонг актрисё архайдта 

«Зёрдылдаргёйё аив 
бакёсын уацмыстё» 
ахём темётыл «Граж-
дайнад», «Патриотизм 
– Фыдыбёстёмё 
уарзондзинад», «Фы-
дыбёстёйы Стыр хёст» 
ёмё «Зёрдылдаргёйё 
аив бакёсын уырыссаг 
ёмё советон классикты 
ёмё нырыккон авторты 
уацмыстё». Реуазты Данё 
жюрийы рёгъмё рахаста 
ахём уацмыстё: «Скрипка 
Моцарта», «Часы», «Русые 
косы» ёмё скъуыддзаг 
Лилия Мельниковайы 
мысинёгтё «Что я помню о 
войне»-йё.
Конкурсы жюрийы уёнг-

тё уыдысты Уёрёсейы 
адёмон артисттё Иринё 
Купченко, Михаил 
Ножкин, Александр 
Михайлов, Светланё 
Крючкова, Владимир 
Машков, Сергей Мако-
вецкий, Андрей Ильин 
ёмё УСФСР-йы сгуыхт ар-
тисткё Наталья Варлей, 
УФ-йы сгуыхт артисттё 
Дмитрий Дюжев, Сергей 
Куприк, Ольгё Кабо, 
Вячеслав Манучаров, 
кино ёмё театры артист, 
УФ-йы Паддзахадон пре-
мийы лауреат Игорь 
Петренко ёмё иннётё.
Ацы конкурс ёвдисён 

у, Фыдыбёстёмё 
уарзондзинад, йё историон 
сгуыхтдзинёдтёй сёрыс-
тыр уёвын, нё бёстёйы 
ёрыгон фёлтёр ног 
сфёлдыстадон уёлахиз-
тём разёнгард кёй кё-
нынц, уымён.
Данёйён та нё зёрдё 

зёгъы ног сфёлдыста-
дон ёнтыстдзинёдтё, йё 
фидён зёрдёрухс ёмё 
амондджын уёд!

Ёрдзон курдиат

Ёвзонг фёндырдзёгъдёг

Мё гыццыл хо Зёри

РЕКЛАМЁ, ХЪУСЫНГЁНИНЁГТЁ

 Фембёлд 

Кёстёрты ёнёниз 
цардыуагён

Цёмёй нё кёстёртё ёнёниз цардыуаг равзарой, къуых-
цытёй ма тёрсой, ууыл нё бацархайын хъёуы иумёйагёй. 
Ёрмёст ныхас ницы дётты, уыимё, хъуамё конд цёуой бёл-
вырд хъуыддёгтё дёр.
Мидхъуыддёгты министрады 

Алагиры районы хайады Ёнахъом-
ты хъуыддёгтыл дзуапдёттёг 
службё ацы ран ёвдисы ёмба-
рындзинад. Уёллаг Бирёгъзён-
джы скъолайы ахуырдзаутён 
скодтой ёвзонг дзюдоисттимё 
фембёлд. Уыдон клуб «Ос-Бёгъа-
тыр»-ы дзюдойё архайынц.
Раздёр уал Ёнахъомты хъуыд-

дёгты службёйы инспектор Гёбу-
ты Лаурё арфёйы ныхёстё 
загъта ахуыргёнджытё ёмё скъо-
ладзаутён, цыбырёй радзырдта, 
цёуыл ныхас кёндзысты, цавёр 
фарстатё рахёсдзысты рёгъмё, 
уыдёттё. Уый фёстё ныхасы бар 
радта Уёрёсейы дзюдойы иугонд 
командёйы тренер Хъайтмазты 
Батрадзён. Уый рёзгё фёл-
тёрён радзырдта ёнёниз 
цардыуаг ёмё зианхёссёг ёу-
уёлты тыххёй.
Хъайтмазы-фырты ныхасмё 

гёсгё, адёймаджы царды тыхст-

дзинёдтё, тёссагдзинёдтё 
фёзынынц, адёймаг йё размё 
нысантё кёй нё февёры, уён-
донёй сём кёй нё фёцёуы, 
уый тыххёй. Спортёй архайын 
куы райдайы, уёд базоны йё ны-
сантём къахдзёфтё кёнын дёр. 
Уёрёсейы дзюдойы иугонд ко-
мандёйы тренер ма фёсивёдён 
радзырдта дзюдойы историйы, 
тохы фёткы, сёйрагдёр, тохы 
бацёугёйё, уёздандзинад кёй у, 
уыдёттё.
Рёзгё фёсивёдён сё арёхст-

дзинад равдыстой Уёрёсейы чем-
пионтё кадетты 'хсён: Калоты 
Зитё, Цёкулаты Зёринё, 
Багаты Орнелё, Цыхуырбаты 
Аслёнбег. Уёллагбирёгъзёнг-
гаг сывёллёттён фёцис фадат 
татамимё рацёуынён ёмё 
сёхи дзюдоисттёй банкъарынён. 
Спортсментё равдыстой дзюдойы 
тохы сусёгдзинёдтё.

Зёгъын хъёуы уый дёр, ёмё 
ацы фембёлды архайдта УСФ-
СР-ы сгуыхт тренер Шамиль 
Абдуллаев. Иу адёймаджы бон 
дёр у фёлтёрты хъысмётыл 
фёзынын, уый Шамиль Абдуллаев 
афтё фёзынд мингай кёстёртыл. 
Ёрмёст Хъайтмазты Батрадз уый 
руаджы равзёрста дзюдойы хуыз, 
ныр та ссис Уёрёсейы иугонд ко-
мандёйы тренер.
Ёнахъомты хъуыддёгты 

службёйы инспектор куыд 
бафиппайдта, афтёмёй ахём 
фембёлдтыты руаджы фёсивёд 
се 'ргом аздахынц ёнёниз цар-
дыуагмё, равзарынц спорты кё-
цыдёр хуыз. Кёддёр Гёбуты 
Лаурё дёр ацы скъолайы 
тырныдта зонындзинёдтё рай-
сынмё, ныр та ёрлёууыд сабиты 
ахсджиагдёр фарстатё лыг кё-
ныныл. Йё уарзон скъолайё бав-
нёлдта ёнёниз цардыуаг парахат 
кёнынмё, ёрхуыдта сём ахём 
номдзыд уазджыты.

ГЁЗЗАТЫ Зёринё,
Мидхъуыддёгты 

министрады Алагиры районы 
хайады инспектор

ФЁРСЫРДЁМ: 1. Литературон жанр. 4. Карз, 
тызмёг адёймаг. 7. Нымёц. 9. Халас. 10. Адёмы-
хатт Кавказы. 11. Уёлвонг. 12. Бёлвырд, ёнёмёнг. 
15. Сойаг. 17. Донхауён. 18. Ирон сылгоймаджы 
ном. 21. Фыссён ёрмёг. 23. Удёнцой, ёргом, 
ёргомзёрдёйё. 26. Сахъ, хъёбатыр. 29. Дунеон 
спортивон хъёзтытё. 31. Сёдё азы. 33. Скъоладзау-
тён ёрмёг ёмбарынгёнён рёстёг. 36. Алыг кё-
нын, ахауын кёнын. 37. Ёмбонд, гёрён. 38. Хъёд-
даг маргъ. 39. Промышленнон горёт Францы. 40. 
Хъёу Алагиры районы. 41. Бёлёгъ.

БЫНЫРДЁМ: 1. Горёт Цёгат Испанийы. 2. 
Хъуымац. 3. Ёрдзы фёзынд сёумёрайсом. 4. Ис-
кёй зёрдё уё... нырризёд. (Къоста). 5. Зындгонд 
советон сгарёг. 6. Зындгонд индиаг сылгоймаг – 
паддзахадон разамонёг. 8. Ирон фыссёджы ном. 13. 
Ссон. 14. Джыбы. 15. Зайёгой кёрдёг. 16. Змёлаг 
адёймаг. 19. Бахчайы культур. 20. Сыджыт хуыз. 21. 
Хыссёйё конд хойраг. 22. Ёхсырдёттёг стур. 24. 
Горёт Нигерийы. 25. Сынёг Японы. 27. Гуымыдза, 
рохст. 28. Адёмы цёрёнбынат. 30. Улупа. 31. Ёрд-
хорд. 32. Адёмыхатт Уёрёсейы. 34. Хъёлдзёгёй, 
цингёнгёйё. 35. Гыццыл куырой гыццыл доныл.

Дзуаппытё 
2 мартъийы 
мыхуыргонд 
дзырдбыдён
ФЁРСЫРДЁМ: 

1. Тёрф. 8. Сарт. 10. 
Ази. 11. Сабырдзинад. 
15. Тох. 16. Рёстём-
бёлёг. 18. Лёггад-
гёнёг. 20. Агд. 22. 
Ставддуртё. 25. Атама-
новка. 29. Гималай. 32. 
Ноггуырд. 33. Дунха-
дао. 34. Уаддымд. 36. 
Зондамонёг. 39. Зай-
ёгхалтё. 42. Анё. 44. 
Углекаменск. 46. Хё-
дзаргёнёг. 49. Мёр. 50. 
Гвадалахарё. 51. Рон. 
52. Диди. 53. Арён.

БЫНЫРДЁМ: 

2. Ёмыр. 3. Фарс. 
4. Хивёнд. 5. Прага. 
6. Азёлд. 7. Атагъа. 
8. Схон. 9. Ронг. 11. 
Сыбыр. 12. Балцёг. 13. 
Ногъай. 14. Дзала. 17. 
Ёгадгёнёг. 19. Ёр-
вадёлтё. 21. Гуандун. 
22. Сындз. 23. Дзуга. 
24. Уёрко. 26. Маурё. 
27. Нихах. 28. Аросё. 
30. Ида. 31. Арм. 34. 
Угандё. 35. Дзидза. 
37. Мукара. 38. Нёмыг. 
40. Итакё. 41. Гогырё. 
42. Аккаг. 43. Ёхсар. 
44. Уари. 45. Лами. 47. 
Нана. 48. Гобё.

 Аивад 

Студентты оркестр
Цёгат Ирыстоны паддзахадон филармони ёмё 

ёндёр музыкалон коллективты национ инстру-
ментты оркестртён кёй цёттё кёнынц, ахём-
ты къордён презентаци скодта республикёйы 
культурёйы колледж.
Оркестры архайынц 

амынд ахуыргёнёндо-
ны адёмон инструментты 
хайады ссёдз студентёй 
фылдёр. Фёсивёд цёгъ-
дынц дыууадёстёнон-
фёндыр, хъисын фён-
дыр, дала-фёндыр ёмё 
ёндёр музыкалон инстру-
менттёй.

– Фарон сентябры нём 
оркестр саразыны хъуыды 
сёвзёрд. Ёз кёй раза-
монёг дён, нё колле-
джы ис ахём ансамбл 
«Нёртон». Ёппёт национ 
инструменттё фенён 
кём ис, ахём студентон 
оркестр куы саразиккам, 
уёд уый ёвзёр нё уаид, 
зёгъгё, ахём хъуыды 
мём сёвзёрд. Ацы фён-
доныл бирё рёстёг 
хъуыды кодтон. Нё оркест-
рён презентаци цёмёй 
скёнём, уый тыххёй ёрё-
джы чысыл программё 
бацёттё кодтон, – загъта 
оркестры аивадон раза-
монёг, Хуссар Ирыстоны 
сгуыхт артист Ходы Олег.
Арёх уырыссаг национ 

инструменттёй, ома, хъи-
сын фёндыртёй кёй 
ахуырад амонынц, кол-
леджы ахуырадон про-
граммёйы ис ахём дисци-
плинё «оркестр». Ёрёджы 
практикон ахуырад амонын 

райдыдтой национ инстру-
менттёй дёр.

– Фёсивёд музыкалон 
инструменттёй цёгъдын 
цёмёй хуыздёр базоной, 
уый тыххёй ахуыргёнён 
чиныг бацёттё кёнын 
бахъуыд. Ацы чиныг авд 
азы дёргъы фыстон. 
Фарон презентаци  кёмён 
скодтам, нотётёй уыцы 
чиныджы фыст сты хъисын 
фёндырёй цагъд ёппёт 
национ мелодитё. Музы-
канттё музыкалон коллек-
тивты цёмёй фаг уа, уый 
тыххёй ацы коллектив-
тё се ’уёнгты нымёцыл 

рёстёгёй -рёстёгмё 
хъуамё ёфтауой, – зёгъы 
Ходы-фырт.
Презентацийы рёстёг 

фёсивёд кёмёй цагътой, 

уыцы музыкалон инстру-
менттё сын радта Ходы 
Олег. Раст зёгъгёйё, 
колледжы ис хи инстру-
менттё дёр, фёлё ацы 
музыкалон ифтонггёрзтё 
базёронд сты, ёмё сё 
зёлтё нывыл уагёй нё 
хъусынц. Ахуыргёнён-
доны директор Ёлбега-
ты Ларисёйы ныхасмё 
гёсгё, республикёйы 
Культурёйы министрад ног 
музыкалон инструменттё 
балхёныныл архайы.

– Национ хёдхуыздзи-
нады тыххёй арёх фё-

дзурём, ёмё, нё ныхас 
хъуыддагёй цёмёй ма хи-
цён кёна, уый мё фёнды. 
Культурё нымад у царды 
бындуртёй иуыл. Нё хёс 

у нё национ культурёйён 
ёххуыс кёнын, сывёллёт-
ты ёргом сё рагфыдёлты 
ёгъдёуттём аздахын, – 
зёгъы колледжы директор.
Хёстёгдёр рёстёг 

студентты оркестр ар-
хайдзён дыууё егъау 
проекты (уыимё, национ 
инструментты оркестр 
«Ирыстон»-имё дёр). 
Курдиатджын фёсивё-
ды раргом кёнынён 
сараздзысты алыхуызон 
форумтё ёмё конкурстё.

ТУАТЫ Виктория

 Горётгёрон районёй 

Спортзал
байгом

Ирыхъёуы скъолайы кадджын уагёй 
байгом кодтой спортивон зал. 

Амёй размё ахуыргёнёндоны спортзал кёй 
нё уыд, уый нымайгёйё, физкультурёйы уроктё 
цыдысты актон залы, ныр та скъоладзаутё ёмё 
ёппёт хъёуккёгтён ис нырыккон уагёй арёзт 
спортивон залы архайыны фадат. Хъёугё кусён-
гёрзтёй ифтонггонд залы ис уёлёдарёс ивён 
ёмё хиуыл дон ёркалын хатёнтё.

– Сывёллёттё-иу актон залы гёппытё кё-
нын куы райдыдтой, уёд-иу залы царён ныккё-
лынёй старстён. Ёнхъёл кёмён нё уыдыстём, 
ныр нём ахём ног спортивон зал фёзынд. Зал 
нырыккон кусёнгёрзтёй ёмё, суанг видеоцёст-
дарды системёйё дёр ифтонггонд кёй у, уый 
мын уёлдай ёхсызгондёр у. Залы архайдзысты 
канд скъоладзаутё нё, фёлё хъёуы ёппёт 
фёсивёд дёр. Районы спортскъолатён фёдзёх-
сын спорты алы хуызтёй нын тренертё раттын, 
– зёгъы ахуыргёнёндоны директор Кънаттаты 
Азё.
Афёдзы дёргъы объект арёзтой паддзахадон 

программё «Хъёуты комплексон райрёзт»-мё 
гёсгё.

ХУАСДЗАУТЫ Алинё

 Дзырдбыд

Пошив матрацеви одеял, 
есть в наличии и на заказ; 
стирка и ческа шерсти.
Тел.: 8-989-037-18-04.

 Мидбылты худгёйё 

Д
иссаджы ёрдхёрдтё 
уыдысты Хабос ёмё Сёхъ-
мёрза. Адём сын сё 
хёлардзинад дёнцёгён 

дардтой Ирон ёмбисонды загъдау, 
иу хёдон дёр сын уёрёх уыди. Ёмё 
дыууё изёры астёу, Сёхъмёрзайы 
фыд Уёфти фёзиан, зёгъгё, куы 
рахабар, уёд Хабос уайтагъд йё сёр-
гъы ‘рбалёууыд, йё уёззау уаргъёй 
йын йёхимё хай райста. Цъил фестад, 
дыууё боны не ’рбадт, кёрты хъуыд-
дёгтё срёвдз кодта.
Ёрхёццё Уёфтийён фёстаг "фён-

дараст" зёгъыны сахат дёр. Сау-
дарён митинг райгом, ёмё доклад-
гёнджытё кёрёдзийы дзыхёй дзырд 

скъёфтой, афтёмёй рухсаггаджы 
хорзы койё кёнынёй нал ёфсёс-
тысты. Раст ёй Уазайы цъупмё сёр-
гъёвтой ёмё йё бынмё нал уагътой. 
Сыхбёсты, йё кусёг ёмбёлтты, йё 
каисты, йе ‘рдхёрдты, йё мыггаджы 
номёй… – дзырдтой ёмё дзырдтой. 

Уыцы рёстёг йё иунёг бындар 
Сёхъмёрзайы кёуынмё адём 
ёркастысты, йёхи бауромынхъом 
нал уыд, афтёмёй богъ-богъ 
кодта.
Ёвзёр мёрдджын нё фидауы, 

ёмё Хабос архайдта йё лымёны 
ёрсабыр кёныныл, фёлё, уый 
ноджы куы фёдиссагдёр, уёд ём 
ёрбамёсты:

– Дё хорзёхёй, абонсарёй афтё 
куы нё куыдтай, уёд ныр цы сцирк 
дё?

– Мё фыд ахём хорз лёг кёй уыд, 
уый цёмёй зыдтон, – хёкъуырцъгён-
гёйё сфёрёзта Сёхъмёрза.

ГАПБАТЫ Алетё

Ёвзёр Ёвзёр 
мёрдджынмёрдджын

1 2 3 4 5 6

7 8

9 10

11

12 13 14 15 16

17

18 19 20 21 22

23 24 25 26 27 28

29 30

31 32 33 34 35

36

37 38

39

40 41

Ремонт стиральных машин 
и холодильников.

Тел.: 8-988-835-55-50 (Азамат); 
8-963-377-80-00 (Борис).

